
Ané aidjas lijoenné sewetară roras boelih. Bijoené tasak
rasanné manis. Bijoe apă ané mebatoe? Apă goenan pelosor
bijoené? Tegarang njambat adan bijoe!



7. LIJANG.




Djanmané poenikă lijang oeripipoené ring djagaté, jéning
dèwèkipoené seger toer tan sah memanggoehang peboektian
ngantos tan wènten naenin kekirangan. Mangdéné tan wènten
kekirangan peboektian, patoet mekanti antoek seger; sewirèh
jéning seger, sinah meresidajang mekarjă sané patjang ngera-
woehang pikolih. Poenikă awinanipoen djanmă poenikä patoet
pisan memoewatang mereténin dèwèkipoené, mangdä nja-
beran seger. Oetamanipoen sané njandang keboewatang pisan
mereténin, inggih poenikă: Ragané samian, penjingakan
karnă, tjangkem, oengasan miwah sané lijan-lijanan. Jéning
poenikă tan wènten kepereténin, sinah sering sakit, ngerana-
jang lantoed ngambil seloewiring karjă; lantoedé mekarja
poenikă ngawinang sering kekirangan peboektian.



8. KEBO.




Keboné boeron mebatis patpat; gobă moewah djenengné
patoeh tekèn sampiné. Keboné demen nongos sig tanahé ané
beseg, toesing pati bani mekeboes. Basang keboné njèndol
boeloenné langah-langah. Boewat gobanné, adă ané selem,
adă ané poetih. Batisné bawak, koekoenné mesepak, beloe
langné tebelan tekèn beloelang oeboehané ané lèn-lènan
Djeneng tandoekné gèpèng; adă ané njoengah, adä ane 
loekoeh. Koeping moewah ikoetné patoeh boekă koeping moe-
wah ikoet sampiné, Amah-amahan sampiné padang, ané toem-
boeh ditanahé toeh; nanging amah-amahan keboné, padáng
ané toemboeh diandogé, soemi, don-donan moewah ané lèn
lênan. Jéning lemah, keboné mekekipoe diendoet-endoete,

